
Ágrip 

Ásta Kristín Guðmundsdóttir og Sigurður Már Einarsson. Vöktun  laxastofna á Vatnasvæði 
Norðurár í Borgarfirði 2020. HV 2021‐08. 

Í stangveiðinni í Norðurá árið 2020 veiddust 980 laxar (80% smálaxar og 20% stórlaxar) og 
129 urriðar. Hlutdeild veiða og sleppa nam 50,1% smálaxa og 92,3% stórlaxa. Laxveiðin jókst 
um 69,8% á milli ára en var einungis 56,4% af meðalveiði (1.738; 1984 – 2019) og sú sjötta 
lægsta á tímabilinu. Hlutur stórlaxa  í veiðinni hefur farið vaxandi síðasta áratuginn og var 
hlutdeild þeirra úr árgangi sjógönguseiða ársins 2018 (smálaxar í veiði 2019; stórlaxar í veiði 
2020) 32,9%, sú mesta á 30 ára tímabili. Hrygnur voru  í minnihluta smálaxa  (37,2%) en  í 
meirihluta  stórlaxa  (73,5%).  Smálaxar  vógu  2,72  kg  að  meðaltali,  voru  18,3%  yfir 
meðalþyngd (2,3 kg; 2010 – 2019).  

Fengsælasti  laxveiðistaðurinn var Breiðan (nr. 39) hvar veiddust 57  laxar (5,8%) en mesta 
urriðaveiðin (64) var í Kastalahyli (nr. 14; 49,6%). Uppsöfnuð ganga ofan Glanna var 1.291 
fiskur;  274  silungar,  766  smálaxar  og  251  stórlax.  Stærð  laxagöngunnar  var  44,4%  af 
meðalgöngu (2.292; 2002 – 2019) og sú þriðja  lægsta á tímabilinu. Ofan Glanna veiddust 
346  laxar  (302  smálaxar  og  44  stórlaxar)  auk  fjögurra  urriða.  Veiðihlutfall  á  laxi  (óháð 
sjávaraldri) ofan Glanna var 34,0%  (5,0% yfir  langtímameðaltali) og var 39,4% smálaxi en 
17,5% á stórlaxi. Að veiði lokinni voru 238 smálaxahrygnur og 181 stórlaxahrygna eftir ofan 
Glanna  og  hrognamagn  þeirra  var  3.467.139  hrogn  eða  2,04  hr/m2  og  hlutdeild 
stórlaxahrogna var 57,2%.  

Aldursgreining 90 hreistursýna sýndi ferskvatnsdvöl á bilinu 2 – 4 ár, að stærstum hluta þrjú 
ár (70,0%) og var ferskvatnsaldur laxa á fyrstu hrygningargöngu að meðaltali 3,26 ár. Sýnin 
voru rakin til klakárganga 2013 – 2016; (2016; 58,0% og 2015; 37,1%). Sjávarvöxtur smálaxa 
í hrygningargöngu ársins 2020 í Norðurá var 34,8 cm; 2,0 % hærri en langtímameðaltal (34,1 
cm; 1988 – 2019) og mesti vöxtur sem mælst hefur í hreisturmælingum síðustu 10 ára.  



Í seiðamælingum á vatnasvæði Norðurár veiddist 571 laxaseiði og 73 urriðaseiði af fjórum 
árgöngum,  (0+,1+,2+,3+),  auk  þriggja  hornsíla.  Samanlögð  seiðavísitala  allra  árganga 
laxaseiða á viðmiðunarstöðvum (nr. 4 – 15) var 26,7/100 m2 (5,1% undir meðaltali). Vísitala 
0+ laxaseiða var 9,7/100 m2 (7,6% yfir meðaltali), vísitala 1+ seiða 11,2/100 m2, nánast jöfn 
langtímameðaltali, vísitala 2+ seiða 5,1/100 m2 (13% undir meðaltali) og vísitala 3+ seiða 
0,6/100 m2.  

Samanlögð seiðavísitala urriðaseiða á viðmiðunarstöðvum var 10,3/100 m2, þ.e. 7,3/100 m2 
hjá 0+ seiðum, 1,9/100 m2 hjá 1+ seiðum, 0,8/100 m2 hjá 2+ seiðum og 0,3/100 m2 hjá 3+ 
seiðum. Vatnshiti í apríl 2020 var 1,35°C að meðaltali og jafnframt sá lægsti sem mælst hefur 
á tímabilinu 2012 – 2020; í maí 4,96°C, sá fjórði lægsti á tímabilinu og í júní 8,97°C, sá þriðji 
lægsti.  Í  júlí var vatnshitinn 11,95°C (0,6°C yfir  langtímameðaltali) en vatnshiti  í ágúst var 
10,7°C, nánast jafn langtímameðaltali.  

Vöktun  á  seiðaframleiðslu Norðurár bendir  til  að  væntanlegir  árgangar  gönguseiða  sem 
ganga  til  sjávar  árin  2022  ‐2024  verði  fremur  fáliðaðir.    Því  er  lagt  til  að  merktum 
gönguseiðum af heimastofni verði sleppt í tilraunaskyni þessi ár og meta þannig hvort þessi 
kostur þyki vænlegur til að mæta tímabundinni niðursveiflu í laxagöngum. 

Lykilorð: Lax, urriði, sjógönguseiði, klakárgangur, þurrkar, lágrennsli, laxveiði, hrogn, 
sjávarvöxtur 

1 
 

Inngangur 

Norðurá í Borgarfirði á upptök sín í Holtavörðuvatni á Holtavörðuheiði og rennur áin um 60 

km  leið niður Norðurárdal og  sameinast Hvítá um 5,6 km  frá sjó.   Norðurá er  í hópi bestu 

laxveiðiáa á  Íslandi með 1.763  laxa meðalveiði  (1984 – 2019)  (Guðmunda Þórðardóttir og 

Guðni  Guðbergsson,  2020).    Áður  fyrr  torvelduðu  fossarnir  Laxfoss  og  Glanni  fiskför  um 

Norðurá og er sá fyrrnefndi um 16 km ofan ármóta Hvítár og sá síðarnefndi tæpum þremur 

km ofan við Laxfoss  (1. mynd).   Árið 1954 var byggður  fiskvegur við Laxfoss sem síðan var 

lagfærður árið 1993 en við Glanna var byggður fiskvegur árið 1985 (Hafdís Hauksdóttir, 1999).  

Stærð vatnasviðs árinnar er 518 km2 (Sigurjón Rist, 1990) en auk Norðurár eru margar hliðarár 

sem  nýtast  laxastofninum  til  hrygningar  og  seiðauppeldis  (1. mynd)  og  eru  Bjarnadalsá, 

Sanddalsá  og Mjóadalsá  hluti  af  því  sem  árlega  er  vaktað  á  vatnasvæðinu.  Norðurá,  að 

meðtöldum hliðarám, er fiskgeng um 90 km og áætlaður botnflötur árinnar er um 4,0 millj. m2 

(Friðþjófur Árnason og Sigurður Már Einarsson, 2009). 

Skráning  veiðinnar  er  einn  af mikilvægustu  þáttum  í  vöktunarrannsóknum  á  laxastofnum 

(Guðmunda Þórðardóttir og Guðni Guðbergsson, 2020).  Veiðinýting á vatnasvæði Norðurár 

hefur verið  skráð  frá því um 1950 og  samfelldar  rannsóknir hafa verið gerðar á útbreiðslu 

laxfiska innan vatnasvæðisins auk þess sem þéttleiki og vöxtur seiða hefur verið metinn með 

árlegri  vöktun  frá  1988  (Ásta  Kristín  Guðmundsdóttir  og  Sigurður Már  Einarsson,  2020).  

Ríkjandi fisktegund  í Norðurá er  lax, en einnig er nokkuð um staðbundinn urriða efst  í ánni, 

neðan Holtavörðuvatns  og  sjógenginn  urriða  (sjóbirtingur)  á  neðri  hluta  árinnar,  ofan  við 

ármót Hvítár.  Hreisturssýni sem tekin hafa verið af stangveiddum fiskum hafa verið greind frá 

1988 og varpa þær upplýsingar mikilvægu ljósi á lífssögulega þætti laxastofnsins, s.s. aldur og 

vöxt, bæði á seiðastigi og í sjó (Ásta Kristín Guðmundsdóttir og Sigurður Már Einarsson, 2020).  

Fiskteljari hefur verið starfræktur í fiskvegi við fossinn Glanna í Norðurá frá árinu 2002 (Ásta 

Kristín Guðmundsdóttir og Sigurður Már Einarsson, 2020) og botngerð á  fiskgengum hluta 

árinnar og hliðaráa hennar var metin á árunum 2004 og 2005 (Friðþjófur Árnason og Sigurður 

Már  Einarsson,  2009).    Vatnshiti  hefur  verið mældur með  síritandi  hitamæli  við Glanna  í 

Norðurá  frá  árinu  2012  (Ásta  Kristín  Guðmundsdóttir  og  Sigurður Már  Einarsson,  2020).  

Hrognafjöldi laxa á fiskgengum hluta vatnasvæðiðsins var í fyrsta sinn reiknaður árið 2016, þá 

fyrir hvert ár á tímabilinu 1968 ‐ 2016 (Ásta Kristín Guðmundsdóttir og Sigurður Már Einarsson, 

2016) en hrognafjöldi ofan fiskteljarans hefur verið reiknaður fyrir tímabilið 2011 – 2020 (Ásta 

Kristín Guðmundsdóttir og Sigurður Már Einarsson, 2020).  Skýrslur sem gefnar hafa verið út 

vegna reglubundinna fiskirannsókna á vatnasvæði Norðurár í Borgarfirði eru mun fleiri en hér 

er vitnað til og koma fram í ítarefni aftan við heimildaskrá.  

Í þessari skýrslu verður gerð grein  fyrir niðurstöðum  fiskirannsókna á vatnasvæði Norðurár 

árið  2020.    Um  er  að  ræða  greiningu  á  stangveiðinni  í  ánni,  niðurstöður  fisktalningar  í 

teljaranum í Glanna, útreikning á veiðihlutfalli og fjölda hrogna í hrygningarstofni.  Greint er 

frá  niðurstöðum  hreisturrannsókna  auk  þéttleikavísitalna  og  meðallengd  seiða  úr 

seiðamælingum.  Jafnframt er gerð grein fyrir skráningu á vatnshita við Glanna í Norðurá. 

 

Aðferðir 

Upplýsingar um stangveiði ársins 2020 á vatnasvæði Norðurár  í Borgarfirði voru fengnar úr 

veiðigagnagrunni Hafrannsóknastofnunar og Fiskistofu sem kallaður er Skrínan.  Við greiningu 

laxveiðinnar  var  fjöldi  fiska  í  stangveiðinni  flokkaður  eftir  fisktegund og  afla, þ.e.  veiði  að 

frádregnum sleppingum  (veiða og sleppa), auk þess sem veiðinni var skipt niður eftir kyni, 

sjávaraldri og þyngd fiskanna.  Í gagnagrunninum eru mörkin á milli smálaxa (eitt ár í sjó) og 

stórlaxa (tvö ár í sjó) skilgreind þannig að hrygnur 3,5 kg og þyngri og hængar 4,0 kg og þyngri 

teljast  til  stórlaxa  (Guðmunda Þórðardóttir og Guðni Guðbergsson, 2020).   Þeir  fiskar  sem 

einungis hafa skráða lengd í veiðibókum er gefin reiknuð þyngd út frá þekktu sambandi lengdar 

og  þyngdar  (þyngd  =  0,00002159*lengd2,83307).    Langtímagögn  um  þróun  stangveiðinnar  í 

Norðurá voru tekin saman og veiði ársins 2020 borin saman við meðalveiði tímabilsins 1984 – 

2019.   Stangveiðin var  tekin  saman eftir veiðistöðum og vikum.   Eingöngu veiðistaðir með 

skráða veiði eru listaðir upp í töflu í viðauka. 

Göngur fiska um fiskveginn við Glanna í Norðurá árið 2020 voru skráðar með Árvaka fiskteljara 

frá 27. maí til 30. september (1. og 5. mynd).  Búnaðurinn sem nemur fiska sem synda í gegnum 

teljarann, með innrauðu ljósi, tekur af þeim skuggamynd og skráir breidd (hæð) fisksins.  Góð 

tengsl eru á milli breiddar og  lengdar  (hæðar/lengdarstuðull)  laxfiska og var stuðullinn 6,0 

notaður til að reikna út  lengd fiskanna út frá teljaraskráningunni.   Við úrvinnslu gagna voru 

myndirnar yfirfarnar  til að aðgreina skráningar af  fiskum  frá rusli og öðrum  truflunum sem 

teljarinn  greinir  og  skráir  sem  fiska.    Jafnframt  voru  lengdarmörk  ákveðin  fyrir  skiptingu 

göngunnar  í  silung,  smálax  og  stórlax  og  til  þess  var  lengdar‐  og  þyngdardreifing  úr 

veiðiskráningu ársins höfð til hliðsjónar.  Lengdarmörkin voru ákvörðuð þannig að fiskur 47 cm 

og smærri var skráður sem silungur, smálax (eitt ár í sjó) var áætlaður á bilinu 48 – 70 cm og 

stórlax (tvö ár eða fleiri í sjó) 71 cm eða lengri (viðauki 1).  Lengd silungs og smálax skarast oft 

á tíðum þannig að silungur nær oft upp fyrir neðri lengdarmörk smálaxa.  Þessi skörun getur 

skapað einhverja ónákvæmni í úrvinnslu teljaragagna og hugsanlega haft áhrif á niðurstöður 

um stærð göngunnar eftir tegundum og þar með reiknað veiðihlutfall.  Stærð göngunnar um 

teljarann  er miðuð  við  nettó  fjölda  fiska,  þ.  e.  fjölda  talinna  fiska  upp  fyrir  teljarann  að 

frádregnum þeim fjölda fiska sem gekk niður hann. 

Hreistri var safnað úr stangveiðinni  í Norðurá árið 2020 og hefur aðferðum við sýnatöku og 

úrvinnslu  gagna  áður  verið  ítarlega  lýst  (Ásta  Kristín  Guðmundsdóttir  og  Sigurður  Már 

Einarsson, 2012; 2018; 2020).  Vöxtur smálaxa (unglaxar 2019) í veiðinni í Norðurá 2020 var 

borinn saman við fyrri niðurstöður hreisturmælinga (1988 – 2019).  Lengd hjá tveimur fiskum 

var áætluð út frá lengdar/þyngar sambandi en fiskarnir voru með skráða þyngd. 

Samsetning göngunnar (hlutfall hænga/hrygna og stórlax/smálax) upp fyrir teljarann í Glanna 

var  ákvörðuð  í  samræmi  við  líkindi úr  veiðigagnagrunninum  Skrínunni.   Afli ofan  teljarans 

(fjöldi fiska í veiði að frádregnum þeim fjölda fiska sem var sleppt) var dreginn frá göngunni og 

þannig var vitað um fjölda og sjávaraldur þeirra hrygna sem eftir urðu á svæðinu og ætla má 

að hafi hrygnt þar.   

Heildar fjöldi hrogna í hrygningarstofni ofan Glanna árið 2020 var reiknaður út frá mati á fjölda 

hrygna í ánni eftir veiðitíma en fjöldi hrogna hjá hverri hrygnu var reiknaður út frá sambandi 

hrognafjölda og þyngdar hjá smálaxi og stórlaxi (Þórólfur Antonsson, Sigurður Már Einarsson 

og Guðni Guðbergsson,  2002).   Um  þessar mundir  stendur  yfir  vinna  við  að  endurreikna 

hrognamagn  í Norðurá allri fyrir tímabilið 1974 – 2020 og einnig á svæðinu ofan Glanna frá 

2002 – 2020.   Þar af  leiðandi verður  takmörkuð umfjöllun um hrygningu og hrognamagn  í 

þessari  skýrslu,  né  heldur  verður  hrognamagn  ársins  2020  borið  saman  við  fyrri  ár.  

Niðurstöður  fyrrgreindra  útreikninga  auk  viðmiðunarmarka  hrygningar munu  verða  birt  í 

sérstakri skýrslu.  

Seiðarannsóknir í Norðurá í Borgarfirði hófust 10. ágúst 2020 en vegna mikils vatnsrennslis í 

ánni  þurfti frá að hverfa að einni rafveiðistöð lokinni (stöð nr. 10).  Viku síðar var ennþá drjúgt 

vatnsrennsli en aðstæður þó viðráðanlegar og voru  seiðamælingar á vatnasvæði Norðurár 

kláraðar  (stöðvar nr. 2  ‐ 9 og 11 – 15)  (viðauki 2) dagana 17. og 18. ágúst.   Aðferðum við 

seiðamælingar,  sýnatöku  og  úrvinnslu  gagna  hafa  áður  verið  gerð  góð  skil  (Ásta  Kristín 

Guðmundsdóttir og Sigurður Már Einarsson, 2018).  

Þegar  seiðavísitölur  eru    bornar  saman  við  langtímagögn  er  stuðst  við  meðaltöl  stöðva               

nr. 4 – 15 svo viðhalda megi samræmi við eldri útreikninga.  Rafveiðistöð nr. 16 í Bjarnadalsá 

(1. mynd), sem jafnframt hefur verið hluti af reglubundnum seiðamælingum á vatnasvæðinu, 

var lögð niður árið 2017, þar sem svæðinu, á stórum kafla, hafði verið raskað.  Mælingar af 

þeirri stöð eru engu að síðar inni í eldri meðaltölum en ekki þótti ástæða til að endurreikna 

langtímamælingarnar vegna þessa. 

Vatnshiti var skráður  í Glanna  í Norðurá  (64,75387°N,  ‐21,54617, WGS 84)  (viðauki 2) með 

síritandi hitamæli af gerðinni DST centi‐T og mælt var á einnar klst. fresti.  Gögnum frá 27. maí 

2019 til 18. september 2020 var skeitt aftan við eldri mælingar sem gert hefur verið grein fyrir 

í  eldri  skýrslum.    Eins  og  kom  fram  í  skýrslu  síðasta  árs  (Ásta  Kristín Guðmundsdóttir  og 

Sigurður Már Einarsson, 2020) reyndist ekki unnt að lesa skráningar af af hitamælinum haustið 

2019 og var þá stuðst við vatnshitamælingar úr Árvaka fiskteljaranum fyrir sumarið 2019.  Við 

úrvinnslu gagna vegna  rannsókna árið 2020 voru gögnin úr síritanum  látin  taka yfir Árvaka 

mælingarnar  (júní  til  september  2019).    Eins  og  áður  var meðalvatnshiti  hvers mánaðar 

reiknaður fyrir tímabilið 2012 – 2020.  Jafnframt var frávik vatnshita hvers mánaðar ár hvert 

reiknað frá meðalvatnshita tímabilsins.   

 

Niðurstöður 

Stangveiði 

Í stangveiðinni í Norðurá í Borgarfirði árið 2020 veiddust 980 laxar (2. mynd), þar af 784 (80%) 

smálaxar  og  196  (20%)  stórlaxar  auk  129  urriða  (tafla  1).  Hlutdeild  veiða  og  sleppa  af 

heildarfjölda laxveiðinnar var 58,6% (3. mynd) og skiptist þannig að rétt um helmingur smálaxa 

var sleppt (50,1%) og stærstum hluta stórlaxa (92,3%) en litlum hluta urriðaveiðinnar (3,9%) 

(tafla 1).  Laxveiðin jókst um 69,8% á milli ára en var einungis 56,4% af meðalveiði áranna 1984 

– 2019 (1.738) og sú sjötta lægsta á tímabilinu (2. mynd).    Hlutur stórlaxa í veiðinni hefur farið 

vaxandi síðasta áratuginn eftir mikla lægð á fyrsta áratug þessarar aldar.  Hlutdeild stórlaxa úr 

árgangi sjógönguseiða ársins 2018 (smálaxar í veiði 2019; stórlaxar í veiði 2020) var 32,9%, sú 

mesta á 30 ára tímabili (4. mynd).   Meðaltal áranna 2010 – 2018 var 18,3% en áratuginn á 

undan (2000 – 2009) var hlutdeild stórlaxa úr gönguseiðaárgangi eingöngu 6,4% að meðaltali, 

minnst um 1,0% árið 2007. 

Hrygnur voru í minnihluta smálaxa eða 37,2%, en smálaxar vógu 2,72 kg að meðaltali (tafla 2) 

og voru 18,3% yfir meðalþyngd (2,3 kg) síðustu 10 ára (2010 – 2019) og árið 2020 var með 

mestu  meðalþyngd  á  tímabilinu  (5.  mynd).    Á  meðal  stórlaxa  voru  hrygnur  hinsvegar  í 

meirihluta eða 73,5% .  Stórlaxar vógu 4,88 kg að meðaltali (tafla 2).  Lax sem veiddist var á 

bilinu 48 – 92 cm en fáir voru undir 55 cm (6. mynd).  Toppurinn í lengdardreifingu smálaxa 

var  um  60  cm  en  80  cm  hjá  stórlöxum.    Laxveiðin  fór  rólega  af  stað  fyrstu  þrjár  vikur 

veiðitímans en þó með þokkalegum stíganda sem náði hámarki í 140 löxum seinustu vikuna í 

júní (7. mynd).  Eftir það dró verulega úr veiðinni sem jókst svo aftur fram yfir miðjan júlí er 

veiddust 118 laxar á einni viku (15. – 21. júlí).  Eftir það dró úr veiðinni og fór hún minnst niður 

í 28 laxa vikuna 5. ‐ 11. ágúst.  Frá 12. ágúst til loka veiðitímans hélst veiðin nokkuð jöfn og 

veiddust á bilinu 38 – 52 laxar í viku hverri eða 47 laxar að meðaltali.  Öll stangveiði var skráð 

á veiðistaði, fyrir utan 21 urriða (nr. 0) sem þó er vitað að veiddist á Flóðatanga, neðsta svæði 

Norðurár  (8.mynd;  viðauki  3).   Mesta  laxveiðin  var  á Breiðunni  (nr.  39) þar  sem  veiddust            

57 laxar og á Eyrinni (nr. 72), 50 laxar.  Báðir þessir veiðistaðir eru á neðra svæði Norðurá, þ.e. 

neðan Glanna  (nr. 1 – 98).   Ofan við Glanna var mesta veiðin  í Bakkahyli (nr. 128) þar sem 

veiddust 42 laxar.  Meginpartur urriðans sem veiddist í Norðurá var dreginn á land á neðsta 

hluta árinnar, eða 95,3%, og var Kastalahylur (nr. 14) fengsælastur með 64 fiska (8. mynd).  

Fiskteljari og veiðihlutfall 

Um fiskteljarann  í Glanna  í Norðurá gekk 1.291 fiskur (fjöldi fiska upp að frádregnum fjölda 

niður)  og  skiptist  gangan  í  274  silunga,  766  smálaxa  og  251  stórlax  (9.  mynd).  Stærð 

laxagöngunnar var 44,4% af meðalgöngu  (2.292) áranna 2002 – 2019 og sú þriðja  lægsta á 

tímabilinu (10. mynd; viðauki 4) .  Ganga silunga var mest í júní og júlí eða samanlögð 72,3% 

af heildargöngunni  (tafla 3).   Stærstur hluti smálaxa gekk  í  júlí eða 56,5% en  í  júní tæplega 

fimmtungur (19,7%) og í ágúst ríflega fimmtungur (22,5%).  Stærstur hluti stórlaxa gekk í júní 

og júlí, samanlagt 84,5%, en í ágúst 14,7%.  Einungis fáeinir laxar gengu upp fyrir teljarann í 

september.  

Ofan  Glanna  veiddust  346  laxar  (302  smálaxar  og  44  stórlaxar)  auk  fjögurra  urriða.  

Veiðihlutfall á laxi var 34,0% sem er 5,0% yfir langtímameðaltali (32,4%) (11. mynd) og skiptist 

þannig að veiðihlutfall á smálaxi var 39,4% en á stórlaxi 17,5% (viðauki 4).  

Hrognafjöldi 

Laxaganga  upp  fyrir  teljarann  í  Glanna,  að  frádregnum  aflanum  ofan  hans,  skilaði  238 

smálaxahrygnum og 181 stórlaxahrygnu til hrygningar (tafla 4).  Samanlagður hrognafjöldi upp 

á efra svæðið árið 2020 var 3.467.139 hrogn eða 2,04 hr/m2 og var hlutdeild stórlaxahrogna 

57,2%.  

Hreistur 

Samtals voru 90 hreistur rannsökuð úr laxveiðinni í Norðurá árið 2020 (tafla 4).  Öll sýnin, utan 

tveggja, voru af löxum á sinni fyrstu hrygningargöngu og skiptust í 84 smálaxa (95,5%) og fjóra 

stórlaxa (5,5%).  Sýnin tvö sem stóðu eftir voru af löxum sem gengið höfðu í ána haustið 2019, 

lifað hrygninguna af og gengið aftur til sjávar vorið 2020 (tafla 5).  Samsumars snéru þeir í ána 

í annað sinn til hrygningar.  Aldursgreining hreistursýna sýndi ferskvatnsdvöl á bilinu 2 – 4 ár, 

að langstærstum hluta þrjú ár (70,0%), en einnig fjögur ár (28,9%) og eitt sýni (1,1%) var með 

tveggja  ára  ferskvatnsdvöl  (tafla  4).  Að  meðaltali  var  ferskvatnsaldur  laxa  á  fyrstu 

hrygningargöngu 3,26 ár og bakreiknuð lengd gönguseiða var 12,7 cm að meðaltali og lengd 

laxa eftir eitt ár í sjó var 47,3 cm (smálaxar 47,5 cm; stórlaxar 42,3 cm) að meðaltali (tafla 6).  

Hreistursýnin voru rakin til klakárganga 2013 – 2016 og stærstur var hlutur klakársins 2016 

(hrygning 2015) eða 58,0% og þar á eftir klak ársins 2015 (hrygning 2014) eða 37,1% (tafla 7).  

Sjávarvöxtur smálaxa (frá útgöngu að lokum fyrsta vetrar í sjó) í hrygningargöngu ársins 2020 

var 34,8 cm, þ.e. 2,0 % hærri en langtímameðaltal (34,1 cm) (1988 – 2019) (12. mynd).  Þetta 

er mesti vöxtur sem mælst hefur  í Norðurá á 10 ára tímabili,  lítillega meiri en sjávarvöxtur 

smálaxa sem skiluðu sér í Norðurá  2013.  

Seiðarannsóknir 

Í rafveiðum á vatnsvæði Norðurár árið 2020 veiddist 571 laxaseiði (tafla 8) og 73 urriðaseiði af 

fjórum árgöngum, frá sumargömlum seiðum til seiða á fjórða ári (0+, 1+, 2+ og 3+), auk þriggja 

hornsíla  (tafla 9).   Meðallengd  laxaseiða  á  fyrsta  ári  (0+)  var 3,7  cm, einungis  lítillega  yfir 

langtímameðaltali (1988 – 2019) eða 0,1 cm (13. mynd; viðauki 5).   Meðallengd  laxaseiða á 

öðru ári  (1+) var  jöfn  langtímameðaltalinu eða 6,1 cm og meðallengd seiða á þriðja ári var      

7,7 cm eða 0,7 cm minni en langtímameðaltalið (2+).  Seiði á fjórða ári (3+) voru 9,8 cm  að 

meðallengd  eða  0,6  cm  undir  langtímameðaltali.   Meðallengd  urriðaseiða  á  fyrsta  ári  var          

4,1 cm, á öðru ári 7,6 cm á þriðja ári 10,0 og á fjórða ári 13,3 cm (tafla 9).  

Samanlögð seiðavísitala allra árganga laxaseiða á viðmiðunarstöðvum (nr. 4 – 15) var 26,7/100 

m2 (tafla 10) en langtímameðaltalið (1988 – 2019) var 28,1/100 m2 (viðauki 5).  Seiðavísitala 

sumargamalla laxaseiða á viðmiðunarstöðvum (nr. 4 – 15) var 9,7/100 m2 að meðaltali, 7,6% 

yfir langtímameðaltali (14. mynd), hæst á rafveiðistöð nr. 8 eða 32,0/100 m2 en lægst þar sem 

engin 0+ seiði komu fram í mælingunum á stöðvum nr. 12, 14 og 15 , né heldur á stöðvum nr. 

2  og  3,  efst  á  vatnasvæðinu  (tafla  10).    Vísitala  seiða  á  öðru  ári  (1+)  var  nánast  jöfn 

langtímameðaltalinu eða 11,2/100 m2; frá 0,9/100 m2 (stöð nr. 7) til 28,2/100 m2 (stöð nr. 9).  

Vísitala  laxaseiða  á  þriðja  ári  (2+)  var  5,1/100  m2  að  meðaltali,  þ.e.  13%  undir 

langtímameðatali, frá engum mældum seiðum á stöðvum nr. 7, 10 og 12 til 15,6/100 m2 á stöð 

nr. 15  (tafla 10).   Seiði á  fjórða ári  (3+) komu  fram á sex  rafveiðistöðvum, þar af á  fjórum 

viðmiðunarstöðvum  og  var  vísitalan  þar  0,6/100  m2  (tafla  10).    Samanlögð  seiðavísitala 

urriðaseiða á viðmiðunarstöðvum var 10,3/100 m2, þ.e. 7,3/100 m2 hjá sumargömlum seiðum, 

1,9/100 m2 hjá seiðum á öðru ári, 0,8/100 m2 hjá seiðum á þriðja ári og 0,3/100 m2 hjá seiðum 

á fjórða ári (tafla 10).  Seiðavísitala hornsíla var 0,7/100 m2 (tafla 10) og holdastuðull laxaseiða 

1,10 að meðaltali og urriðaseiða 1,16 (tafla 11). 

Vatnshiti 

Neikvætt frávik vatnshita frá meðaltali (2012 – 2020) mældist fyrstu sex mánuði ársins, einna 

mest  í apríl (‐1,33 °C) (15. mynd).   Í  júlí mældist  jákvætt frávik (0,52°C) en frávik  í ágúst var 

óverulegt.   Vatnshiti  í apríl 2020 var 1,35°C að meðaltali og  jafnframt sá  lægsti sem mælst 

hefur á  tímabilinu 2012 – 2020  (tafla 12).    Í maí  var  vatnshitinn 4,96°C,  sá  fjórði  lægsti á 

tímabilinu  og  í  júní  8,97°C,  sá  þriðji  lægsti.    Vatnshiti  í  júlí  var  11,95°C  eða  0,6°C  yfir 

langtímameðaltali en vatnshiti í ágúst var nánast jafn lantímameðaltali eða 10,7°C. 

Umræður 

Samkvæmt bráðabirgðatölum Hafrannsóknastofnunar varð aukning á milli ára  í  laxveiði úr 

náttúrulegum veiðistofnum á Íslandi árið 2020 (Hafrannsóknastofnun, 2020a).  Þrátt fyrir það 

var veiðin (23.500 laxar) sú sjötta minnsta frá upphafi veiðiskráningar í rafrænan gagnagrunn 

(1974).  Þar kemur einnig fram að laxveiðin á Vesturlandi hafi aukist frá 2019 en var engu að 

síður sú fjórða minnsta um langt skeið.  Laxveiðin í Norðurá árið 2020 jókst um tæp 70% á milli 

ára en var samt sem áður sú sjötta  lakasta  í ánni frá 1968.   Frá árinu 2012 hafa gríðarlegar 

sveiflur komið fram í göngum og veiði laxa í Norðurá, þar sem nefna má mjög slaka veiði árin 

2012, 2014, 2019 (Guðmunda Þórðardóttir og Guðni Guðbergsson, 2020) og 2020 (2. mynd) .  

Tvennt ræður einkum stofnstærð laxa sem skilar sér í árnar ár hvert.  Annars vegar framleiðsla 

ánna á gönguseiðum einu og tveimur árum fyrr og síðan endurheimtuhlutfall úr sjávardvölinni.  

Afföll laxa í sjávardvölinni er á bilinu 80 ‐ 95% í Elliðaánum (ICES, 2019) sem er ávísun á miklar 

sveiflur  í  göngum  og  veiði.    Endurheimtuprósenta  í  Elliðaárnar  hefur  sveiflast  töluvert  s.l. 

áratug.   Þannig voru endurheimtur  í ána 2012, 2014, 2015, 2017 og 2019 (2020  liggur ekki 

fyrir)  undir  langtíma meðaltali  (Jóhannes  Sturlaugsson,  2020;  Guðmunda  Þórðardóttir  og 

Guðni Guðbergsson, 2020) meðan endurheimtur árin 2013, 2016 og 2018 voru yfir meðaltali.  

Þessi niðurstaða skýrir að einhverju leyti miklar sveiflur í göngum og veiði í Norðurá þó fleira 

komi til.  Laxastofnum við Atlantshaf hefur hnignað mjög undanfarna áratugi  og eru breytingar 

á  sjávarumhverfi  taldar  þar  vega  hvað  þyngst,  sem  tengjast  hnattrænni  hlýnun  og 

loftslagsbreytingum  (ICES, 2019).   Þannig hafa afföll  laxa  sýnt almennt neikvæð  tengsl  við 

hækkun  á  sjávarhita  og  jákvæð  tengsl  við  mælingar  á  frumframleiðslu.    Laxastofnar  á 

suðvestursvæði  Íslands sýna hins vegar  jákvæð tengsl við hækkun á sjávarhita  (Olmos o.fl., 

2020).  Mælingar á yfirborðshita sjávar við suðvesturströnd Íslands árið 2019 gáfu til kynna að 

búast mætti við góðum afdrifum  laxa  í sjávardvölinni, sem gæfu  jafnframt vísbendingar um 

góða laxgengd í ár á Vesturlandi 2020 (Frétt af heimasíðu Hafrannsóknastofnunar, 2020b).  

Stærð (lengd og þyngd) smálaxa í veiðinni hverju sinni gefur til kynna skilyrði í sjávardvölinni 

árið á undan.   Með rannsóknum á  langri gagnaröð hreistursýna úr veiðinni  í Norðurá hefur 

verið sýnt fram á að sterkt samband er á milli sjávarvaxtar og endurheimtna í veiði (Ásta Kristín 

Guðmundsdóttir og  Sigurður Már Einarsson, 2017).    Spá um  góðar endurheimtur  smálaxa 

rættist að því  leyti að smálaxinn  í Norðurá var einkar vel á sig kominn árið 2020 og vóg að 

meðaltali  rúm 2,7 kg og hefur ekki vegið hærra  í Norðurá  síðasta áratuginn.   Niðurstöður 

hreisturrannsókna úr Norðurá segja sömu sögu þar sem vöxtur smálaxa, frá útgöngu 2019 að 

lokum fyrsta vetrar í sjó, var 34,8 cm að meðaltali, sá mesti á 10 ára tímabili (2011 – 2020).  

Samskonar  niðurstöður  komu  fram  í  skýrslu  um  fiskirannsóknir  ársins  2020  á  vatnasvæði 

Þverár  í  Borgarfirði  (Sigurður  Már  Einarsson,  Jóhannes  Guðbrandsson  og  Ásta  Kristín 

Guðmundsdóttir, 2021).  Góðar endurheimtur laxa úr gönguseiðasleppingum árið 2019, t.d. í 

Andakílsá í Borgarfirði (Sigurður Már Einarsson, óbirt gögn) og háar aflatölur í  hafbeitaránni 

Eystri  Rangá  (Hafrannsóknastofnun,  2020a)  gefa  einnig  til  kynna  hagstæð  skilyrði  í 

sjávardvölinni.  Að þessu sögðu er flest sem bendir til, að skýringa á lélegum laxagöngum megi 

frekar rekja til aðstæðna á seiðastigi en í sjávardvölinni.  

Þeir  seiðaárgangar  sem  stóðu  á  bak  við  veiðina  í Norðurá  árið  2020  voru  að mestu  leyti 

klakárgangar 2015 (37,1%) og 2016 (58%).  Sá fyrrnefndi mældist lítill í seiðamælingum haustið 

2015 (0+) en sá síðarnefndi hinsvegar í mjög góðum þéttleika sem 0+ árið 2016 og viðhélst í 

góðum þéttleika í seiðamælingum árin á eftir.  Í Norðurá er algengast að laxaungviði þroskist 

til gönguseiða ýmist á þremur eða fjórum árum.  Því var búist við, að í hópi gönguseiða sumarið 

2019  myndi  klakárgangur  2016  vega  upp  á  móti  litlu  framlagi  klakárgangs  2015.  Engar 

mælingar eru gerðar á niðurgöngu sjógönguseiða í ám á Vesturlandi og því örðugt að segja til 

um stærð gönguseiðaárgangsins hverju sinni, en reynt er að draga ályktanir út frá niðurstöðum 

seiðamælinga árin á undan.  Að þessu sögðu; gott árferði í hafi og að því er virðist þokkalega 

frambærilegur  gönguseiðaárgangur hvað  stærð  varðar, er  talið  líklegast að  litlar heimtur  í 

veiðinni 2020 skýrist af óvenju miklum afföllum gönguseiða á leið til sjávar árið 2019.  Fram 

hefur komið, m.a. í skýrslu Hafrannsóknastofnunar og Fiskistofu (Guðmunda Þórðardóttir og 

Guðni Guðbergsson, 2020), að óvenju mikil þurrkatíð var á Suður‐ og Vesturlandi  sumarið 

2019.  Flestar ef ekki allar ár á Vesturlandi urðu fyrir áhrifum af völdum þurrkanna, sem t.d. er 

fjallað um í skýrslum um fiskirannsóknir í Norðurá í Borgarfirði (Ásta Kristín Guðmundsdóttir 

og Sigurður Már Einarsson, 2020), Þverá í Borgarfirði (Sigurður Már Einarsson og Ásta Kristín 

Guðmundsdóttir,  2020)  og  Laxá  í  Leirársveit  (Ásta  Kristín  Guðmundsdóttir,  Sigurður Már 

Einarsson og  Jóhannes Guðbrandsson, 2020).   Langur þurrkakafli var mestan part sumars  í 

Borgarfirði árið 2019 og nálægum héruðum og ár urðu vatnslitlar snemma sumars.   Rennsli 

vatnsfalla í Borgarfirði varð mjög lítið strax snemma sumars. Það kom glöggt fram bæði í Þverá 

og Norðurá og átti lax t.d. í erfiðleikum með að ganga upp í Þverá í byrjun tímabilsins (Sigurður 

Már Einarsson og Ásta Kristín Guðmundsdóttir, 2021).  Í seiðamælingum ársins 2019 bar víða 

á miklum samdrætti í breidd vatns í árfarvegum vegna lítils vatnrennslis og framangreindar ár 

mældust með sögulega  lítið rennsli.   Líklegt er að þessar aðstæður hafi aukið afrán á seiði, 

bæði á gönguseiðum og á yngri árgöngum.   Slíkt er m.a. þekkt  í ánni Imsa  í Noregi þar sem 

lágrennsli  í ágústmánuði  leiðir til  lélegra gönguseiðaárganga árið eftir  (Jonsson og  Jonsson, 

2016) og einnig er lágrennsli, bæði að vetri og sumri, flöskuháls í framleiðslu sjógönguseiða í 

ánni Orkla í Noregi (Hvidsten o.fl., 2015).  Því er talið að árgangar gönguseiða í ám á Vesturlandi 

hafi orðið fyrir miklum afföllum vor og sumar 2019 og orðið til þess að fjöldi útgönguseiða var 

minni en búast mátti við.   

Í niðurstöðum seiðamælinga  í Norðurá á árinu 2020, vekur athygli að veturgömul (1+) seiði 

mælast  ekki  af  þeim  styrkleika  sem  búast  hefði mátt  við miðað  við  þéttleikamælingar  á               

0+ seiðum árinu áður.   Umhverfisaðstæður sumarsins 2019 geta skýrt þessa niðurstöðu að 

einhverju leyti.  Árfarvegir sem dregist hafa saman vegna þurrka eru líklegir til að geyma fleiri 

seiði á hvern fermetra botnflatar árinnar en annars væri í meðalvatni (seiðin þjappa sér saman 

á smærri flöt).  Í aðstæðum sem þessum getur verið vandkvæðum bundið að komast hjá því 

að ofmeta seiðavísitölur.   Sú  tilhneyging og aukin hætta á afráni vegna  lágrennslis eiga að 

líkindum  sinn þátt  í því að klákárgangurinn  frá 2019,  skilar  sér  í mun minni  styrkleika  sem 

veturgömul  (1+)  seiði árið 2020, en  líkur bentu  til.   Sömu niðurstöður  komu einnig  fram  í 

seiðamælingum í Þverá í Borgarfirði (Sigurður Már Einarsson, Jóhannes Guðbrandsson og Ásta 

Kristín  Guðmundsdóttir,  2021),  Gljúfurá  í  Borgarfirði  og  Laxá  í  Leirársveit  (Ásta  Kristín 

Guðmundsdóttir, óbirt gögn).  Í þessu samhengi er þó rétt að geta þess að við seiðamælingar 

í Norðurá í ágúst 2020 var töluvert mikið vatn í ánni.  Við slíkar aðstæður er aftur á móti hætt 

við vanmati á seiðaþéttleika vegna minni veiðni (erfiðari aðstæður til veiða, mikill straumur).   

Breytt  veðurfar  með  minni  miðlun  snjóbráðnunar  úr  fjallendi  getur  leitt  til  verulegra 

vandkvæða  í  vatnsbúskap  í  þurrkatíð.   Dragár  eru  sérstaklega  viðkvæmar  fyrir minnkandi 

vatnsmiðlun og ef ekki kemur  til  rigningartíð er  fátt sem kemur  í veg  fyrir að  rennsli ánna 

minnki það mikið að til vandræða geti horft fyrir afkomu laxastofna.  Lágrennsli getur komið 

niður á uppvexti seiðaárganga, auk þess sem þurrkar kunna að valda erfiðum veiðiskilyrðum í 

ám.  Lögð er áhersla á áframhaldandi seiðavöktun í Norðurá og verið er að vinna í verkefni þar 

sem áhrif lágrennslis á seiðabúskap árinnar verða sérstaklega skoðuð.  

Niðurstöður seiðamælinga  í Norðurá gefa  til kynna að  líklega hafi verið um nokkuð  stóran 

árgang gönguseiða að ræða árið 2020 og líkur til að árgangur 2021 verði það einnig.  Þessir 

gönguseiðaárgangar sem samanstanda að mestu af klakárgöngum 2016 – 2018 gætu skilað 

sér við hentug skilyrði í góðum göngum á árunum 2021 – 2024.  Hinsvegar benda niðurstöður 

seiðaathugana til að um fáliðaða gönguseiðaárganga verði að ræða árin 2022 – 2024 (sem skila 

sér í veiði á árunum 2023 – 2026).  Ráðgjöf um veiðistjórnun á vatnasvæði Noðurár hefur haft 

að markmiði að veiðinýtingin sé sjálfbær.  Miklar sveiflur umhverfisþátta hafa átt sér stað bæði 

í sjó og í ferskvatnsumhverfinu undanfarin ár þar sem þéttleikaóháðir þættir s.s. lágrennsli í 

ánni 2019, hafa höggvið skörð í hrygningargöngur og nýliðun seiða.      

Vöktun á seiðaframleiðslu Norðurár bendir til að væntanlegir árgangar gönguseiða sem ganga 

til sjávar árin 2022 ‐2024 verði fremur fáliðaðir.   Því er  lagt til að merktum gönguseiðum af 

heimastofni  verði  sleppt  í  tilraunaskyni  þessi  ár  og meta  þannig  hvort  þessi  kostur  þyki 

vænlegur til að mæta tímabundinni niðursveiflu í laxagöngum.   

Þakkir 

Guðrúnu Sigurjónsdóttur  formanni Veiðfélags Norðurár er þakkað gott samstarf.   Auk þess 

aðstoðaði  Brynjólfur  Guðmundsson  við  uppsetningu  á  teljarabúnaði,  Magnús  Fjeldsted 

annaðist  söfnun  hreistursýna  úr  veiðinni,  Jóhannes  Guðbrandsson  aðstoðaði  við 

seiðamælingar  og Magnús  Jóhannsson  las  yfir  handrit  af  skýrslu  og  kom með  gagnlegar 

ábendingar.  Þessum aðilum er öllum færðar bestu þakkir fyrir framlagið. 

Töflur 
Tafla 1. Stangveiði á vatnasvæði Norðurár árið 2020. Afli er tiltekinn og hlutfall fiska sem sleppt var aftur (veiða og sleppa). 

 

 
 
Tafla 2. Laxveiði á stöng á vatnasvæði Norðurár 2020.  Reiknuð er meðalþyngd (kg) eftir kyni og sjávaraldri. 

 

 
 
Tafla 3. Nettó ganga laxfiska um fiskteljarann í Glanna í Norðurá 2020, sundurliðuð eftir mánuðum. 

 

 
 
Tafla 4. Hrognamagn  reiknað á vatnasvæði Norðurár, ofan Glanna, haustið 2020. Laxagöngunni er skipt eftir  líkindum úr 
veiðskýrslu Skrínunnar  (kyn,  smálax,  stórlax). Afli  (landaður  fiskur) er veiði  (skv. veiðibók) að  frádregnum  löxum  sem var 
sleppt. Eftirlifandi  fiskar er gangan að  frádregnum afla. Hrogn/m2 er hrognafjöldi á hvern  fermetra af botnfleti árinnar = 
1.696.014 m2. 

   

 

Norðurá Veiði Landað Sleppt % sleppt

Lax alls 980 406 574 58,6

Lax 1 ár í sjó 784 391 393 50,1

Lax 2 ár í sjó 196 15 181 92,3

Urriði 129 124 5 3,9

fj % meðalþ fj % meðalþ fj % meðalþ

1 290 37,2 2,6 494 63,0 2,8 784 80,0 2,72

2 144 73,5 4,8 52 26,5 5,0 196 20,0 4,88

Alls 434 44,3 3,33 546 55,7 3,01 980 100 3,15

Ár í sjó
Hrygnur Hængar Alls

Mánuður Silungur % Smálax % Stórlax % Lax alls %

Júní 91 33,2 151 19,7 88 35,1 239 23,5

Júlí 107 39,1 433 56,5 124 49,4 557 54,8

Ágúst 64 23,4 172 22,5 37 14,7 209 20,6

September 12 4,4 10 1,3 2 0,8 12 1,2

Samtals 274 100 766 100 251 100 1.017 100

Hrygna Hængur Hrygna Hængur

Laxaganga (fj) 283 483 184 67 1.017

Afli (fj) 45 86 3 0 134

Eftirlifandi fiskar (fj) 238 397 181 67 883

Hrogn (fj) 1.483.434 1.983.706 3.467.139

Hlutfall % 42,8 57,2 100

Hrogn/m2 0,87 1,17 2,04

Smálax Stórlax
SamtalsOfan Glanna

Tafla 5. Ferskvatns‐ og sjávaraldur laxa samkvæmt aldursgreiningum á hreistursýnum úr stangaveiði á vatnasvæði Norðurár 
2020 (Hæ=hængar, Hr=hrygnur, ÓÞ =kyn ekki skráð). 

 

 
Tafla 6.   Upplýsingar um  laxa á endurtekinni hrygningu úr hreisturrannsóknum úr Norðurá  í Borgarfirði árið 2020.   Kyn: 
1=hængur; 2=hrygna; FA=aldur í ferskvatni; SA= aldur í sjó; SG=fjöldi fyrri hrygninga (1 x SG samsv. 1 ári í sjó). Aldur (xx:xx) = 
fjöldi ára í ferskvatni:fjöldi ára í sjó.  Stutt sjávardvöl = lax lifir hrygningu af, hopar til sjávar síðla vetrar og snýr samsumars til 
baka í ána. 

 

 
 
Tafla 7. Fjöldi, ferskvatnsaldur og bakreiknuð lengd (cm) laxa (1. hrygningarganga) í hreistursýnum úr laxveiðinni á vatnasvæði 
Norðurár 2020. 

 

 
 
Tafla 8. Reiknaður fjöldi laxa eftir klakárgöngum og sjávaraldri í laxveiðinni á vatnasvæði Norðurár 2020. 

 

Hæ Hr Óþ Samt. Hæ Hr Óþ Samt. Hæ Hr Óþ Samt.

2 0 0 0 0 0 1 0 1 1 0 0 0 0 1 1,1

3 34 24 2 60 0 3 0 3 63 0 0 0 0 63 70,0

4 8 14 2 24 0 0 0 0 24 1 1 0 2 26 28,9

Samtals 42 38 4 84 0 4 0 4 88 1 1 0 2 90 100

Ferksvatns 

aldur (ár)
Alls %1 ár í sjó 2 ár í sjó 2 ár í sjó (G)

1. hrygningarganga 2. hrygningarganga

Alls

Dags.veiði Lengd (cm) Þyngd (g) Kyn FA SA SG Aldur Klakár Athugasemdir

12.6.2020 64 2400 2 4 1 1 04:02 2014 Stutt sjávardvöl

30.8.2020 70 2900 1 4 1 1 04:02 2014 Stutt sjávardvöl

Gönguseiði 1 ár í sjó 2 ár í sjó

1 84 3,29 12,7 47,5 62,6

2 4 2,75 12,0 42,3 65,7 72,5

Samtals 88 3,26 12,7 47,3 65,7 63,1

Sjávaraldur Fjöldi (n)
Ferskvatns‐

aldur (ár)

Bakreikningur á hreistursýnum (cm)
Lengd (cm)

Klakárgangur 1SW 2SW 2GSW Samtals %

2016 547 20 2 568 58,0

2015 219 132 13 364 37,1

2014 0 39 4 43 4,4

2013 0 5 0 5 0,5

Samtals 766 196 19 980 100

Tafla  9. Meðallengd  (cm)  aldurshópa  laxaseiða  á  vatnasvæði  Norðurár  þann  10.,  17  og  18.  ágúst  2020.    Fjöldi  (N)  og 
staðalfrávik (SD) er sýnt.  

 

 
 
Tafla 10. Meðallengd (cm) aldurshópa urriðaseiða og hornsíla á vatnasvæði Norðurár þann 10., 17 og 18. ágúst 2020. Fjöldi 
(N) og staðalfrávik (SD) er sýnt. 

 

Ml Fj St.dev Ml Fj St.dev Ml Fj St.dev Ml Fj St.dev

2 5,9 1 7,3 9 0,53 9,3 7 0,52 17

3 5,8 5 0,23 7,6 20 0,47 10,1 7 0,80 32

4 3,4 8 0,24 5,7 18 0,31 7,2 12 0,52 9,6 3 0,68 41

5 3,6 3 0,23 6,2 21 0,46 7,7 22 0,53 10,1 3 0,38 49

6 3,7 44 0,23 6,3 22 0,50 7,4 2 0,21 12,0 1 69

7 4,0 33 0,36 6,3 3 0,49 36

8 3,8 47 0,19 5,7 14 0,28 8,2 6 0,77 67

9 3,9 1 6,8 29 0,50 9,5 11 0,96 41

10 3,3 23 0,17 5,9 10 0,50 33

11 3,6 27 0,16 5,6 29 0,39 6,6 4 0,15 60

12 5,8 7 0,50 7

13 3,4 21 0,14 5,8 6 0,23 7,2 3 0,15 30

15 6,0 41 0,38 7,6 26 0,49 9,5 5 0,57 72

16 6,3 11 0,34 8,0 6 0,42 17

Allar st. 3,7 207 0,31 6,1 217 0,55 7,7 121 0,84 9,8 26 0,80 571

Rafveiði‐ 

stöð

Lax

0+ 1+ 2+ 3+
Samtals

Ml Fj St.dev Ml Fj St.dev Ml Fj St.dev Ml Fj St.dev Ml Fj St.dev

2 6,7 4 0,46 10,3 1 5

3 5,1 4 1,42 4

4 4,3 3 0,15 3

5 10,0 2 0,07 2

6 0

7 4,3 5 0,17 5

8 4,8 1 7,7 1 2 4,5 1

9 5,0 3 0,15 9,3 2 0,07 5

10 3,7 17 0,25 17 4,3 1

11 0 4,8 1

12 0

13 0

15 4,2 2 0,00 8,0 4 0,32 10,7 1 13,3 2 0,00 9

16 4,1 15 0,18 7,4 4 0,15 9,5 2 0,49 21

Allar st. 4,1 50 0,60 7,6 15 0,88 10,0 6 0,54 13,3 2 0,00 73 4,5 3 0,25

Rafveiði‐ 

stöð

Urriði Hornsíli

0+ 1+ 2+ 3+
Samt.

Tafla 11. Vísitala seiðaþéttleika (fjöldi í einni umferð á 100 m2) lax og urriða  eftir rafveiðistöðvum og aldurshópum í Norðurá 
10., 17 og 18. ágúst 2020. 

 

 
 
Tafla 12. Holdastuðull (K) laxa‐ og urriðaseiða eftir árgöngum seiðamælingum í Norðurá 10., 17 og 18. ágúst 2020. 

 

 
 
 
Tafla 13.  Mánaðarleg meðaltöl vatnshita í Norðurá í Borgarfirði (Glanni) frá 2012 – 2020, auk meðaltals, mesta og minnsta 
vatnshita fyrir allt tímabilið.   

 

Hornsíli

0+ 1+ 2+ 3+ Samtals 0+ 1+ 2+ 3+ Samtals

2 202 0,0 0,5 4,5 3,5 8,4 0,0 5,9 1,5 0,0 7,4 0,0

3 174 0,0 2,9 11,5 4,0 18,4 6,9 0,0 0,0 0,0 6,9 0,0

4 152 5,3 11,8 7,9 2,0 27,0 5,9 0,0 0,0 0,0 5,9 0,0

5 159 1,9 13,2 13,8 1,9 30,8 0,0 0,0 3,8 0,0 3,8 0,0

6 181 24,3 12,2 1,1 0,6 38,1 0,0 0,0 0,0 0,0 0,0 0,0

7 318 10,4 0,9 0,0 0,0 11,3 4,7 0,0 0,0 0,0 4,7 0,0

8 147 32,0 9,5 4,1 0,0 45,6 2,0 2,0 0,0 0,0 4,1 3,4

9 103 1,0 28,2 10,7 0,0 39,8 8,7 5,8 0,0 0,0 14,6 0,0

10 164 14,0 6,1 0,0 0,0 20,1 31,1 0,0 0,0 0,0 31,1 3,0

11 228 11,8 12,7 1,8 0,0 26,3 0,0 0,0 0,0 0,0 0,0 2,2

12 228 0,0 3,1 0,0 0,0 3,1 0,0 0,0 0,0 0,0 0,0 0,0

13 129 16,3 4,7 2,3 0,0 23,3 0,0 0,0 0,0 0,0 0,0 0,0

14 145 0,0 7,6 4,1 0,0 11,7 31,0 8,3 4,1 0,0 43,4 0,0

15 167 0,0 24,6 15,6 3,0 43,1 3,6 7,2 1,8 3,6 16,2 0,0

2 ‐ 15 2497 8,4 9,8 5,5 1,1 24,8 6,7 2,1 0,8 0,3 9,9 0,6

4 ‐ 15 2121 9,7 11,2 5,1 0,6 26,7 7,3 1,9 0,8 0,3 10,3 0,7

Lax UrriðiStöð 

(nr)

Svæði 

m2

K Fj St.dev K Fj St.dev

0+ 1,10 198 0,18 1,19 40 0,26

1+ 1,11 190 0,09 1,14 14 0,08

2+ 1,09 113 0,06 1,07 6 0,05

3+ 1,09 26 0,07 1,05 2 0,00

Alls 1,10 527 0,13 1,16 62 0,22

Lax UrriðiFerskvatns‐ 

aldur

1 2 3 4 5 6 7 8 9 10 11 12

2012 0,15 0,45 1,01 3,54 5,86 10,64 12,75 11,58 5,99 2,22 0,12 0,12

2013 0,12 0,47 0,30 2,32 4,98 10,03 11,64 9,78 5,74 2,53 0,22 0,18

2014 0,13 0,10 0,16 2,63 5,47 10,55 11,17 11,02 8,40 2,60 1,97 0,13

2015 0,09 0,09 0,28 1,38 3,99 7,21 10,05 9,80 8,29 3,64 1,06 0,06

2016 0,40 0,23 0,43 3,14 5,43 10,97 12,38 12,12 7,67 5,93 1,87 1,38

2017 0,16 1,02 0,56 2,38 6,44 9,56 12,64 11,32 8,41 5,16 0,39 0,06

2018 0,06 0,04 0,30 2,59 4,34 8,06 10,17 10,62 6,50 2,51 1,30 0,18

2019 0,65 0,07 0,10 3,44 7,60 11,53 13,78 11,18 7,73 3,19 0,46 0,19

2020 0,04 0,04 0,06 1,35 4,96 8,97 11,95 10,71

Meðaltal 0,28 0,45 0,62 2,68 5,41 9,35 11,35 10,61 7,53 4,20 2,04 1,59

Max 0,65 1,02 1,01 3,54 7,60 11,53 13,78 12,12 8,41 5,93 1,97 1,38

Min 0,04 0,04 0,06 1,35 3,99 7,21 10,05 9,78 5,74 2,22 0,12 0,06

Ár
Mánuður

Myndir 

 

 1. mynd.  Kort  af  vatnasvæði Norðurár  í  Borgarfirði.    Staðsetning  rafveiðistöðva  í  seiðamælingum  í  ágúst  árið  2020  er 
auðkennd með númeri og rauðum punkti.  Jafnframt er staðsetning fiskteljarans sýnd og helstu örnefni. 

 2.  mynd.  Laxveiði  á  stöng  (smálax/stórlax)  á  vatnasvæði  Norðurár  í  Borgarfirði  árin  1984  –  2020.    Lárétt  lína  sýnir 
langtímameðaltal laxveiðinnar (1984 – 2019).  

 

 

 

3. mynd. Hlutdeild veiða/sleppa af heildarlaxveiðinni í Norðurá 1984 – 2020.  Afli er landaður fiskur.  

 4. mynd.  Hlutfallsleg skipting smálaxa (blá súla) og stórlaxa (gul súla) úr gönguseiðaárgöngum á vatnasvæði Norðurár 1967 

– 2018 (laxveiðin 1969 – 2020). 

 

 

   

 5. mynd. Meðalþyngd smálaxa í laxveiðinni í Norðurá ár hvert frá 2010 – 2020. Lárétt lína sýnir meðalþyngd yfir tímabilið 
2010 – 2019.  

 6. mynd.  Lengdardreifing laxveiðinnar eftir kyni (hængar/hrygnur) í Norðurá árið 2020. 

 

 

 
 7. mynd. Samanlögð laxveiði í viku hverri á vatnasvæði Norðurár árið 2020. 

 8. mynd. Stangveiðin í Norðurá árið 2020.  Sýndur er fjöldi fiska í veiði á hvern skráðan veiðistað.  Rauð brotalína sýnir 
afstöðu fiskteljarans í Glanna miðað við veiðistaði. 

 

 
 9. mynd. Dagleg ganga (fjöldi fiska upp að frádregnum fjölda niður) laxfiska um teljarann í Glanna ásamt vatnshita í Norðurá 

árið 2020.   

 

 

 
 10.  mynd.    Ganga  laxfiska  um  teljarann  í  Glanna  í  Norðurá  frá  2002  –  2020.  Lárétt  gul  lína  sýnir  langtímameðaltal 
laxagöngunnar (2002 – 2019). 

 11. mynd. Veiðihlutfall á laxi ofan teljarans í Glanna í Norðurá frá 2002 – 2020. 

 

 

 
12. mynd. Bakreiknaður vöxtur (cm) unglaxa á fyrsta ári í sjó úr hreisturrannsóknum úr laxveiðinni í Norðurá í Borgarfirði frá 
1988 – 2020.  Rauð lárétt lína sýnir langtímameðaltal (1988 – 2019). 

13. mynd. Meðallengd (cm) árganga laxaseiða (0+ ‐ 3+) úr seiðarannsóknum á vatnasvæði Norðurár í Borgarfirði frá 1988 – 
2020.  Rauð lárétt lína sýnir langtímameðaltal (1988 – 2019). 

 

 

 

 14. mynd. Seiðavísitala (fj/100 m2) árganga (0+ ‐ 3+) laxaseiða á vatnasvæði Norðurár í Borgarfirði 1988 – 2020 (st. 4 – 15). 
Rauð lína sýnir langtímameðaltal (1988 – 2019). 

 15. mynd. Frávik vatnshita (°C) (mánaðarleg meðaltöl) í Glanna í Norðurá í Borgarfirði frá meðalvatnshita áranna 2012 – 2020. 
Mælingar ná út ágúst 2020. 

Viðauki 
Viðauki 1.  Lengdardreifing göngu laxfiska um teljarann í Glanna í Norðurá árið 2020. Small=silungur; Medium=smálax; 
Big=stórlax. 

 

 

 

Viðauki 2. GPS  staðsetning  (WGS 84 dd.ddddd°)  rafveiðistöðva  í  seiðarannsóknum á vatnasvæði Norðurár árið 2020 auk 
staðsetningar fiskvegar í fossinum Glanna.  

 

 
 
 
 
 
 
 
 
 
 
 
 
 
 
 
 
 
 
 

 

Stöð nr Vatnsfall Athugasemdir N (dd.ddd°) W (dd.ddd°)

2 Norðurá Ofan við efstu brú á Holtavörðuheiði 64,93487 ‐21,07391

3 Norðurá Ofan við Búrfellsá 64,91444 ‐21,14111

4 Norðurá Ofan við Fornahvamm 64,90562 ‐21,17717

5 Norðurá Hornið 64,85417 ‐21,21358

6 Norðurá Krókur 64,84356 ‐21,28445

7 Norðurá Hóll 64,81808 ‐21,37302

8 Norðurá Hraunið (f.n.Glitstaðabrú) 64,76258 ‐21,50752

9 Norðurá Grjótin; keyrt áleiðis að Paradísarlaut, lag við næst 

síðasta útskotið (veiðistæði) og gengið að ánni

64,74932 ‐21,55118

10 Norðurá Munaðarnes; afleggjarinn að sveitabænum 64,74935 ‐21,55258

11 Sanddalsá Innarlega í dalnum á móts við Sanddalstungu 64,88103 ‐21,28832

12 Sanddalsá Sanddalsá ofan við brú við þjóðveg 1 64,84678 ‐21,28917

13 Mjóadalsá Mjóadalsá 64,88182 ‐21,29578

14 Bjarnadalsá Lagt neðan við veg á Bröttubrekku 64,81222 ‐21,47547

15 Bjarnadalsá Við malarnám ofan við þjóðveg 1 64,80340 ‐21,48153

Norðuá Glanni/fiskvegur/hitamælir 64,75387 ‐21,54617

Viðauki 3. Stangveiði eftir veiðistöðum í Norðurá árið 2020. 

Viðauki 4. Veiðihlutfall á laxi fyrir ofan fiskteljarann í Glanna í Norðurá frá 2002 – 2020.  Veiðihlutfallið er sundurliðað eftir 
sjávaraldri (smálax/stórlax) frá 2011 ‐ 2019. Meðaltal er reiknað fyrir  
2002 ‐ 2019. 

 

 

 

 

smálax stórlax samtals smálax stórlax samtals smálax stórlax samtals

2002 809 1.708 93 1.801 44,9

2003 619 2.531 211 2.742 22,6

2004 420 1.586 296 1.882 22,3

2005 1.250 3.315 384 3.699 33,8

2006 835 2.829 129 2.958 28,2

2007 518 1.970 47 2.017 25,7

2008 1.320 4.225 154 4.379 30,1

2009 990 3.043 136 3.179 31,1

2010 1.053 2.520 379 2.899 36,3

2011 430 44 474 2.067 164 2.231 20,8 26,8 21,2

2012 248 74 322 818 144 962 30,3 51,4 33,5

2013 1.149 110 1.259 2.315 221 2.536 49,6 49,8 49,6

2014 238 70 308 876 182 1.058 27,2 38,5 29,1

2015 868 53 921 1.958 354 2.312 44,3 15,0 39,8

2016 381 116 497 1.267 415 1.682 30,1 28,0 29,5

2017 628 50 678 1.478 287 1.765 42,5 17,4 38,4

2018 357 61 418 904 291 1.195 39,5 21,0 35,0

2019 158 70 228 501 215 716 31,5 32,6 31,8

2020 302 44 346 766 251 1.017 39,4 17,5 34,0

Meðaltal 495 72 718 1.995 228 2.223 35,1 31,1 32,4

Max 1.149 116 1.320 4.225 415 4.379 49,6 51,4 49,6

Min 158 44 228 501 47 716 20,8 15,0 21,2

Ár
Laxveiði (fj) Göngur um teljarann (fj) Veiðihlutfall (%)

Viðauki  5.  Vísitala  seiðaþéttleika  (fj/100 m2)  og meðallengdir  (cm)  eftir  aldurshópum  úr  seiða‐rannsóknum  í Norðurá  í 
Borgarfirði frá 1988 ‐ 2020. 

 

 

 

Ár
Fj. 

Stöðva

Svæði 

m
2 0+ 1+ 2+ 3+ 4+ 5+ Samt. Ár 0+ 1+ 2+ 3+ 4+ 5+

1988 24 4.971 1,1 7,4 0,8 0,8 0,0 0,0 13 1988 3,3 5,8 8,3 10,8 11,3

1989 19 6.894 0,3 3,2 5,1 1,5 0,2 0,0 10,2 1989 2,6 4,9 7,1 9,4 11,4

1990 6 1.841 0,2 0,3 3,5 3,2 0,4 0,0 7,6 1990 2,3 4,1 6,3 8 10

1991 8 1.801 3,3 2,5 2,2 6,2 0,6 0,0 14,8 1991 4,6 7,3 8,7 10,7 12,9

1992 10 2.082 3,2 12,3 2,7 1,6 0,8 0,1 20,7 1992 3,3 6,3 8,6 10,2 12,1 12,2

1993 10 2.522 0,2 2,9 10,6 1,7 0,3 0,0 15,7 1993 2,9 5,1 8,3 10,6 11,9

1994 9 3.072 1,0 8,9 4,6 6,2 0,1 0,0 20,9 1994 3,3 5,9 7,9 10,8 12,4

1995 15 3.708 1,2 6,2 4,6 2,5 0,6 0,0 15,1 1995 3,5 5,7 8 10 12,2

1996 17 4.628 1,3 6,9 7,1 1,7 0,1 0,0 17 1996 3,9 5,9 8,1 10,4 12,8

1997 14 4.663 2,3 4,1 4,5 2,3 0,0 0,0 13,3 1997 3,6 6,2 8 9,9 11,9

1998 15 4.517 1,2 3,2 2,5 2,3 0,4 0,0 9,6 1998 4 6,4 8,3 10,3 11

1999 16 4.435 1,1 5,1 2,1 1,2 0,3 0,0 9,8 1999 3,4 6,3 8,5 10,5 11,4

2000 16 4.364 1,0 5,8 4,4 0,7 0,1 0,0 11,9 2000 3,9 6,1 8,5 10,8 10,5

2001 13 3.772 1,3 5,4 4,3 1,1 0,0 0,0 12,1 2001 3,4 6,3 8,6 10,9

2002 13 3.792 1,9 5,7 2,3 0,5 0,0 0,0 10,4 2002 3,4 6 8,9 11 11,3

2003 13 3.258 18,2 7,3 4,0 0,8 0,0 0,0 30,3 2003 4,1 6,6 9,4 11,6

2004 13 3.575 5,2 14,7 3,4 0,4 0,0 0,0 23,7 2004 3,9 7,1 9,1 11,4

2005 13 4.672 10,3 9,3 8,3 0,3 0,0 0,0 28,2 2005 3,6 6,6 9,3 10,9

2006 13 4.244 8,2 17,9 6,0 0,5 0,0 0,0 32,7 2006 3,5 6,1 9 11,2

2007 13 3.272 7,1 11,5 10,5 0,5 0,0 0,0 27,3 2007 4,2 6,9 9,2 11,2

2008 13 2.135 8,4 4,8 6,2 2,2 0,0 0,0 21,6 2008 4,5 7,1 9,8 11,5

2009 13 2.176 29,2 18,2 2,8 1,6 0,0 0,0 51,8 2009 3,5 6,5 9,4 10,9

2010 13 1.897 25,0 32,2 8,8 0,2 0,0 0,0 66,3 2010 4,1 6,7 9,6 12,7

2011 13 2.479 8,6 15,9 7,1 0,8 0,0 0,0 32,4 2011 3,0 5,9 8,1 10,1

2012 13 2.375 22,2 15,1 6,1 0,5 0,0 0,0 43,9 2012 3,9 6,2 8,6 10,6

2013 13 1.925 14,4 27,1 9,8 1,4 0,0 0,0 52,6 2013 3,8 6,1 8,3 10,4

2014 13 2.300 19,4 14,3 11,7 1,8 0,2 0,0 47,4 2014 3,5 5,9 7,7 9,3 11,0

2015 13 2.286 6,4 16,1 4,7 3,7 0,2 0,0 31,0 2015 3,0 5,3 7,2 8,9 10,2

2016 13 2.445 18,8 10,0 8,7 3,2 0,3 0,0 41,0 2016 3,6 5,9 7,8 9,0 10,8

2017 12 1.938 25,6 28,9 6,8 2,2 0,3 0,0 63,8 2017 3,6 6,0 8,2 10,1 11,0

2018 12 1.976 23,4 21,9 10,0 0,7 0,0 0,0 56,0 2018 3,3 5,7 7,8 10,2 10,8

2019 12 1.945 18,8 15,5 11,8 1,9 0,0 0,0 48,1 2019 3,7 5,6 8,1 10,2

2020 12 2.121 9,7 11,2 5,1 0,6 0,0 0,0 26,7 2020 3,7 6,1 7,7 9,8

9,1 11,3 5,9 1,8 0,2 0,0 28,1 Mt. 3,6 6,1 8,4 10,4 11,4 12,2

29,2 32,2 11,8 6,2 0,8 0,1 66,3 Max 4,6 7,3 9,8 12,7 12,9 12,2

0,2 0,3 0,8 0,2 0,0 0,0 7,6 Min 2,3 4,1 6,3 8,0 10,0 12,2Min

Meðallengd (cm) laxaseiðaSeiðavísitala fj/100 m
2
 (lax) 

Meðaltal 1988‐2019

Max

